
2026-2027-ci tədris ili üçün ümumi təhsil müəssisələrinin məktəbəhazırlıq 

qruplarına uşaqların qəbulunun elektron sistem vasitəsilə həyata keçirilməsinə 

dair  

SUAL-CAVAB 

Sual: Elektron sistem vasitəsilə məktəbəhazırlıq qruplarına sənəd qəbulu hansı 

rayon və şəhərləri əhatə edir? 

Cavab: Ölkə üzrə bütün şəhər və rayonları əhatə edir. 

 

Sual: Məktəbəhazırlıq qruplarına uşaqların elektron sənəd qəbulu necə həyata 

keçirilir? 

Cavab: Məktəbəhazırlıq qruplarına uşaqların qəbulu mektebeqebul.edu.az elektron 

sistemi vasitəsilə həyata keçirilir. 

 

Sual: Məktəbəhazırlıq qruplarına hansı uşaqlar qəbul edilir? 

Cavab: Məktəbəhazırlıq qruplarına təqvim ili ərzində 5 yaşı tamam olan (2021-ci il 

təvəllüdlü) uşaqlar qəbul edilir. 

 

Sual: Məktəbəhazırlıq qruplarına uşaqların elektron sənəd qəbulu hansı müddətdə 

həyata keçirilir? 

Cavab: Ərizələrin onlayn qeydiyyatı 2026-cı ilin iyul ayının 10-dan, Azərbaycan bölməsi 

üzrə məktəb seçimi Bakı şəhərində yerləşən ümumi təhsil müəssisələri istisna olmaqla 

digər rayon və şəhərlər üzrə 21 iyul saat 11:00-dan, Bakı şəhəri üzrə 21 iyul saat 15:00-

dan, tədris digər dillərdə aparılan bölmələr üzrə isə məktəb seçimi 22 iyul saat 11:00 

başlanılır. Məktəbəhazırlıq qruplarına qəbul 14 sentyabr saat 18:00-da yekunlaşır. 

Ümumi təhsil müəssisələrinə sənədlərin təqdim olunması 01 - 30 sentyabr 2026-cı il 

tarixləri arasında aparılacaq. 

 

Sual: Özəl ümumi təhsil müəssisələrinin məktəbəhazırlıq qruplarına qəbul necə 

aparılır? 

Cavab: Özəl ümumi təhsil müəssisələrinin məktəbəhazırlıq qruplarına 

qəbul mektebeqebul.edu.az elektron sistemi vasitəsilə həyata keçiriləcək. 

 

 

 

https://mektebeqebul.edu.az/
https://mektebeqebul.edu.az/


Sual: Məktəbəhazırlıq qruplarına getməyən uşaqlar üçün hər hansı bir 

məhdudiyyət varmı? 

Cavab: Məktəbəhazırlıq qruplarında təhsil icbari xarakter daşımır. 

 

Sual: Elektron ərizənin qeydiyyatı kim tərəfindən aparıla bilər? 

Cavab: Qeydiyyat valideyn (qanuni nümayəndə) tərəfindən aparıla bilər. 

 

Sual: Elektron sistemdə qeydiyyat zamanı istifadəçi hansı əlaqə vasitələrindən 

istifadə edə bilər? 

Cavab: Mobil telefon və elektron poçt ünvanı. 

 

Sual: Məktəblərin seçimi hansı qaydada aparılır? 

Cavab: Valideyn (qanuni nümayəndə) elektron sistemdə seçdiyi məktəbə sorğu 

yerləşdirməlidir. 

 

Sual: Məktəbəhazırlıq qruplarına qəbul üzrə müraciətlərin çox olduğu bəzi 

məktəblərdə şagird qəbulu hansı prioritetlər nəzərə alınmaqla aparılır? 

Cavab: Məktəbəhazırlıq qruplarına qəbulla bağlı daha çox müraciət olunan bir sıra 

məktəblərdə onlayn qeydiyyat zamanı aşağıda qeyd olunan prioritetlər tətbiq olunur. 

 valideyni (qanuni nümayəndəsi) və ya uşaq qeydiyyat ünvanı üzrə həmin məktəb 

üçün müəyyən edilmiş xidməti ərazidə qeydiyyatda olanlar; 

 valideynlərindən biri (qanuni nümayəndələri) həmin məktəbdə işləyənlər; 

 bacısı və ya qardaşı həmin məktəbdə təhsil alanlar. 

 

Sual: Prioritet hansı müddətdə və hansı rayon/şəhərlərdə tətbiq ediləcək? 

Cavab: Prioritet Azərbaycan bölməsi üzrə 21 iyul – 4 avqust, rus bölməsi üzrə 22 iyul – 

5 avqust tarixlərində tətbiq ediləcək.  

 

Sual: Tədris digər dilllərdə aparılan bölmə üzrə məktəbəhazırlıq qruplarına qəbul 

üçün həmin dil üzrə şifahi nitq bacarıqları yoxlanılırmı? 

Cavab: Uşağın şifahi nitq bacarıqlarının qiymətləndirilməsi aparılmır. 

 

 

 



Sual: Məktəbəhazırlıq qruplarına sənəd qəbulu zamanı müsahibə önəm daşımır. 

Bəs, bu proses 1-ci sinfə qəbul zamanı prioritet xarakter daşıyacaqmı? 

Cavab: Tədris digər dillərdə aparılan I siniflərə qəbul zamanı şifahi nitq bacarıqlarının 

qiymətləndirilməsi üçün təşkil edilmiş müsahibədə iştirak mütləqdir. 

 

Sual: İşğaldan azad olmuş rayonların məktəblərini necə seçmək olar? 

Cavab: Həmin məktəbin yerləşdiyi şəhəri (rayonu) seçib qeydiyyatdan keçmək lazımdır. 

 

Sual: Prioritetlər tətbiq olunan ümumi təhsil müəssisələrinə həmin ərazidə 

kirayədə yaşayan valideynlərin övladları necə qəbul edilirlər? 

Cavab: Qəbul elan olunan vaxtdan ən azı bir il əvvəl həmin ünvanda yaşaması barədə 

rəsmi kirayə müqaviləsi əsasında qəbul edilirlər. Kirayə müqaviləsi olmadığı halda 

valideynlər ərazidə yerləşən prioritet tətbiq olunmayan digər ümumi təhsil müəssisələrinə 

sorğu yerləşdirməlidirlər. 

 

Sual: Prioriteti olmayan uşaqlar üstünlük hüququ tətbiq edilən ümumi təhsil 

müəssisəsinə necə qəbul ola bilər? 

Cavab: Valideynlər prioriteti olmayan övladları üçün üstünlük hüququ tətbiq edilən ümumi 

təhsil müəssisələrinin boş qalan yerlərinə Azərbaycan bölməsi üzrə 4 avqust saat 15:00-

dan, tədris digər dillərdə aparılan bölmələr üzrə isə 5 avqust saat 15:00-dan etibarən 

sərbəst qaydada sorğu yerləşdirə bilərlər. 

 

Sual: Elektron qeydiyyat zamanı bir neçə məktəb seçmək mümkündürmü? 

Cavab: Valideynə yalnız bir məktəb seçərək sorğu yerləşdirmək imkanı yaradılır. 

 

Sual: Valideyn məktəb seçdikdən sonra fikrini (seçimini) dəyişə bilərmi? 

Cavab: Valideyn şəxsi kabinetə daxil olaraq yerləşdirilmiş sorğunu silib yenidən məktəb 

və müəllim seçə bilər. 

 

Sual: Hansı halda valideyn elektron sorğusunu ləğv edib başqa məktəb seçimi 

edə bilməz? 

Cavab: Məktəb tərəfindən sistemdə təsdiq vurulduqdan sonra valideyn sorğusunu ləğv 

edə bilməz. Yalnız məktəb tərəfindən sistemdə imtina düyməsi vurulduğu halda başqa 

məktəb seçimi edə bilər. 

 



Sual: Qeydiyyatdan keçdikdən sonra uşaqların məktəblərdə müsahibəyə cəlb 

olunması və ya onların ümumi psixoloji durumunun müəyyənləşdirilməsi üçün 

müvafiq söhbətlər aparılacaqmı? 

Cavab: Valideyn (qanuni nümayəndə) məktəbəhazırlıq qruplarına uşaqların qəbulu üçün 

uşağın mübadilə vərəqini (sağlamlığı haqqında tibbi arayışı (forma 26U)) məktəbə təqdim 

etdiyinə görə uşağın psixoloji durumunun müəyyənləşdirilməsinə ehtiyac yaranmır. 

 

Sual: Məktəbəhazırlıq qruplarına uşaqların qəbulu üçün hara və hansı sənədlərin 

təqdim edilməsi tələb olunur? 

Cavab: Valideyn (qanuni nümayəndə) məktəbəhazırlıq qrupuna qəbul üçün aşağıdakı 

sənədləri məktəbə təqdim etməlidir: 

 Azərbaycan Respublikasının vətəndaşları üçün - valideynin şəxsiyyətini təsdiq 

edən sənədin və uşağın şəxsiyyət vəsiqəsinin əsli və surəti; 

 Azərbaycan Respublikasının vətəndaşlığını sonradan almış və övladının doğum 

haqqında şəhadətnaməsi əvvəllər vətəndaşı olduğu ölkə tərəfindən verilmiş 

şəxslər üçün Azərbaycan Respublikasının 16 yaşına çatanadək vətəndaşa 

verilən şəxsiyyət vəsiqəsi və ya xarici ölkənin doğum haqqında şəhadətnaməsi; 

 xarici ölkə vətəndaşları üçün - valideynin xarici pasportu, Azərbaycan 

Respublikasının ərazisində müvəqqəti və ya daimi yaşamaq üçün icazə vəsiqəsi 

(olduğu təqdirdə), uşağın doğum haqqında şəhadətnaməsinin əsli və surəti; 

 digər ölkələrin vətəndaşları olan, qaçqınlıq statusu almış şəxslər üçün Birləşmiş 

Millətlər Təşkilatının Qaçqınların İşləri üzrə Ali Komissarlığının Himayə Sənədi; 

 uşağın sağlamlığı haqqında tibbi arayışı (forma 26U) 

 2 (iki) ədəd 3x4 ölçüdə rəngli fotoşəkil; 

 valideynin (qanuni nümayəndənin) mektebeqebul.edu.az elektron sistemində 

yaradılmış “Şəxsi kabinet”indən çap olunmuş “Ərizə”. 

 

Sual: Uşaq hansı halda məktəbəhazırlıq qrupuna qəbul olunmaya bilər? 

Cavab: Sənəd qəbulu üzrə məsul şəxs tərəfindən tələb olunan sənədlərin müvafiq 

tələblərə uyğun olmadığı aşkar edildikdə (elektron ərizə qeydiyyatı zamanı məlumatların 

bilərəkdən saxtalaşdırıldığı halda) və təhsil qanunvericiliyinin tələblərinin pozulduğu digər 

hallarda uşaq məktəbəhazırlıq qrupuna qəbul olunmaya bilər. 

 

 

 

https://mektebeqebul.edu.az/


Sual: Məktəbəhazırlıq qruplarında məktəbli forması tətbiq edilirmi? 

Cavab: Məktəbəhazırlıq qruplarına cəlb olunan uşaqlar üçün məktəbli forması tətbiq 

edilmir. 

 

Sual: Məktəbəhazırlıq qruplarına qəbulla əlaqədar sual yarandıqda hara müraciət 

etmək olar? 

Cavab: 

 Elm və Təhsil Nazirliyinin rəsmi “Whatsapp” (+994512067848) xidmətinə 

yazmaqla; 

 portal.edu.az platformasında qeydiyyatdan keçərək “Vətəndaş müraciətləri” 

bölməsindən şəxsi kabinet vasitəsilə elektron qaydada Elm və Təhsil Nazirliyinə 

və tabe qurumlara müraciət göndərməklə; 

 Məktəbəqədər və Ümumi Təhsil üzrə Dövlət Agentliyinin Vətəndaşların qəbulu 

mərkəzinə (Bakı şəhəri, Fətəli xan Xoyski 109) müraciət etməklə; 

 Şəxsi kabinetdən əlaqə bölməsinə müraciət etməklə. 

 Aşağıda qeyd olunan "ASAN xidmət" mərkəzlərinə yaxınlaşmaqla: 

✔ 5 saylı Bakı "ASAN xidmət" mərkəzi, 

✔ 6 saylı Bakı "ASAN xidmət" mərkəzi, 

✔ 7 saylı Bakı "ASAN xidmət" mərkəzi, 

✔ 2 saylı Sumqayıt regional "ASAN xidmət" mərkəzi, 

✔ 1 saylı Gəncə regional "ASAN xidmət" mərkəzi, 

✔ Quba "ASAN xidmət" mərkəzi, 

✔ Şamaxı "ASAN xidmət" mərkəzi, 

✔ Bərdə "ASAN xidmət" mərkəzi, 

✔ Sabirabad "ASAN xidmət" mərkəzi, 

✔ Tovuz "ASAN xidmət" mərkəzi, 

✔ Masallı "ASAN xidmət" mərkəzi, 

✔ Mingəçevir "ASAN xidmət" mərkəzi, 

✔ İmişli "ASAN xidmət" mərkəzi, 

✔ Şəki "ASAN xidmət" mərkəzi, 

✔ Salyan Regional “ASAN xidmət” mərkəzi, 

✔ Balakən “ASAN xidmət” mərkəzi, 

https://portal.edu.az/


✔ Şuşa “ASAN xidmət”mərkəzi, 

✔ Naxçıvan “ASAN xidmət” mərkəzi. 

 

 Aşağıda qeyd olunan Elm və Təhsil Nazirliyinin 146 Çağrı Mərkəzi istiqamətlərinə 

zəng etməklə: 

✔ 146-1: Bakı Şəhəri üzrə Təhsil İdarəsi; 

✔ 146-2: Məktəbəqədər və Ümumi Təhsil üzrə Dövlət Agentliyi; 

✔ 146-0-1: Abşeron-Xızı RTİ; 

✔ 146-0-2: Gəncə-Daşkəsən RTİ; 

✔ 146-0-3: Mərkəzi Aran RTİ; 

✔ 146-0-4: Qarabağ RTİ; 

✔ 146-0-5: Lənkəran-Astara RTİ; 

✔ 146-0-6: Mil-Muğan RTİ; 

✔ 146-0-7: Quba-Xaçmaz RTİ; 

✔ 146-0-8: Qazax-Tovuz RTİ; 

✔ 146-0-9: Şirvan-Salyan RTİ; 

✔ 146-0-10: Dağlıq Şirvan RTİ. 

✔ 146-0-11: Şəki-Zaqatala RTİ; 

✔ 146-0-12: Şərqi Zəngəzur RTİ; 

✔ 146 - 10: Naxçıvan Muxtar Respublikası Təhsil Nazirliyi  

 


